
Wasserratta 

Ausschnitte aus dem Programm 2011 
 
I bin dr Mayr-Melnhof  
Im Püntnerland bekannt 
Im Öschtrich schu a gmachta Maa 
Z’Khur nu a Trabant  
Han tenkt, i seg a König 
Für üs isch allas klar 
Dr Traxel wird nia Super - Star 
 
Mega cool muasch hüt sii - und au easy  
ganz viiel Byte - muass dis Grät - au no ha 
LED - sött’sch au ha - zum derbi sii 
denn bisch au Du - a rechta Maa 
Dr Gieri sait - das isch all’s - a huara Gaagg 
min’ Kuhastall heisst - jetz Muuh – Baragg 
 
Für drei Johr müand’s dr Gotthard bald schlüssa  
Revisiona, dia müand halt au sii 
Meh Verkehr könd miar denn bi üs gnüssa 
Wo tuänd miar dia Auto nu hii 
Stossverkehr het’ma gära vu hinna 
Miar leiten’s um zur Porta Alpina 
 
So’na’s Füürwerk sött si, nit vergäba  
Wet’sch jo gseh, wia’s tuat blitza und kracha 
Im Auguscht könnd’s denn alli erläba 
Wür’ma a Film vum Füüürwerk macha 
Denn könnt’sch eifach bim Schiisa uf’am Klo 
as Highlight gseh – uf TSO 
 
Mit Kunscht uf da Kreisel -  
dr Stadtrot het’s schwer, 
Miar Ratta tüand helfa -  
denn bliibt dä nit leer, 
Uf dää grossi Kreisel -  
was kunnt ächt do druff, 
Wia wär’s mit’ma Dildo -  
will’s nooch isch am Puff 
 
Wär söll das denn zahla,  
Wär hett soviel Geld, 
Wär söll Khurer Kassa fülla, 
Wär isch üs’ra Held 
 
Jo miar Ratta wüssten, 
wia ma kriagt schnell Geld, 
Muasch eifach nu dia Züzzi melcha,  
„Jeda Rappa zellt“ 
 
  



Alli Länder - in Europa - sind G'schlächtsneutral  
nu d’Schwiz isch wiiblich - und das - isch normal 
Drum sägen miar - denn hender’s - begriffa  
wenn 4 vu 7 Bundesröt - im hogga - müand schiffa 
 
Amore mio more mio (aaa_aaa)  
Amore mio more mio (aaa_aaa) 
Amore mio more mio (scha-na-na-na-na , scha-na-na-na-naaa) 
Schu wider frisch – vum Berlusconi (aaa_aaa) 
hät gära Jungi – schu ganzoni (aaa_aaa) 
Dr Gadaffi – zeigt wia’s got (mit Geld gsesch hüt – wär allas lot) 
A Politik – wia dr Gadaffi (aaa_aaa) 
und au Potenz – an dära schaffi (aaa_aaa) 
Püntner sind halt – wia Du weisch (potent dank üs – ram Pü - Pü - Püntnerfleisch) 
Amore mio, amore mi-i-ooooo 
 
Ihar sind jo alli Schöfli,  
kömmend und vertrauen üs, 
Sind jo liab zu allna Gööfli, 
as sind doch alli fromm bi üs 
Kumm unter mini Kutta, 
Döt langsch du an mina Plutta, 
as will’s jo wider niamert gseh 
 
All’na schtinkt das ganz g’waltig - zum Himmel  
z’halba Johr - söll das jetz - aso goh 
Do waggst üs - uf’m Pimmel - dr Schimmel 
das könd iahr - halt nit - verstoh 
No viel meh - wür üs Ratta - do schtööra 
wenn muasch d’Schtimm - vum Renzo - ghööra 
 
I wett’gern FIFA König bliiba,  
bis an mis Läbensend, 
d’Vision vu miar isch witterhii, 
nu näh mit beid’na Hend, 
und kumm’i denn vor z’Höllator, 
dr Tüüfel zu miar seit, 
kasch Kohla scheffla – liaba Sepp, 
bis in alli Ewigkeit 
 
Dia bescht Armee - hät är - üs versprocha  
und kann jetz nu - uf klinem Füürli - kocha 
statt neuji Flüüger - vum Bund kriagt dr Ueli 
vu Adelboda - nur - as Kuhali 
As wird ei’m hütt - halt nümma - viel gschenkt 
Wenn schneller redisch - als - ma denkt 
 
4 Power-Fraua gega 3 stilli Schneuiz  
do brucht’s bim Zickakriag doch sicher zimmli Schpeuiz 
doch das bitzli Seilizücha tuat d'Simonetta zimmli liaba 
drum tuat si jetz z’Klaviar nit schpiela - sondern schiaba 


